MINUTI 

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR L-AFFARIJIET BARRANIN U EWROPEJ
LAQGĦA NRU. 92
It-Tlieta, 24 ta’ Ottubru 2006  

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-7.28 p.m.
L-Onor Jason Azzopardi, President tal-Kumitat, ippresieda.
PREŻENTI:  L-Onor Michael Asciak, l-Onor Evarist Bartolo, l-Onor Leo Brincat, l-Onor Mario de Marco, l-Onor Jose’ Herrera u l-Onor George Vella.
Preżenti wkoll kien hemm l-Onor Angelo Farrugia u l-Onor Mario Galea.
Assenti:  Il-Ministru għall-Affarijiet Barranin u l-Onor Clyde Puli.
MINUTI

Il-Minuti tal-laqgħa Nru. 91 li saret fl-4 ta’ Ottubru 2006 kienu konfermati.
Il-President informa lill-Kumitat li kien irċieva żewġ talbiet mill-Public Broadcasting Ltd u minn NET Television sabiex jieħdu filmat ta’ l-ewwel parti tal-laqgħa.

L-Onor Leo Brincat informa lill-Kumitat li wara li kkonsulta mal-Whip ta’ l-Oppożizzjoni rigward it-teħid ta’ filmati waqt din il-laqgħa x-xewqa kienet li wieħed jirregola ruħu mad-deċiżjoni li ttieħdet fil-laqgħa tal-Kumitat Permanenti dwar ix-Xogħol tal-Kamra li saret fit-23 ta’ Ottubru, 2006.
Il-President tal-Kumitat irrimarka li ġaladarba huwa ma ġiex informat formalment bħala President ta’ dan il-Kumitat b’xi deċiżjoni tal-Kumitat Permanenti dwar ix-Xogħol tal-Kamra li tipprekludi membri tal-media milli jidħlu għal din il-laqgħa u peress li ma kienx hemm oġġezzjonijiet min-naħa tal-Kumitat, il-permess għat-teħid ta’ filmat ta’ l-ewwel part ta’ din il-laqgħa kien qed jingħata.
LAQGĦA MA’ DR MUSTAFA BARGHOUTI, MEMBRU PARLAMENTARI TAL-KUNSILL LEĠISLATTIV PALESTINJAN U SEGRETARJU TAL-PARTIT POLITIKU INIZJATTIVA NAZZJONALI PALESTINJANA
 Dr Mustafa Barghouti, akkumpanjat minn Dr Joe Mifsud, għamel preżentazzjoni, anke bl-użu ta’ slides, prinċipalment dwar is-sitwazzjoni fil-Palestina.  Fost affarijiet oħra, Dr Barghouti rrakkonta dwar:


il-fatt li l-awtoritajiet Israeljani kienu arrestaw erbgħin membru tal-Kunsill Leġislattiv 
tal-Palestina u dwar il-ħtieġa ta’ appoġġ min-naħa tal-Parlament Malti f’dan ir-
rigward.  Barra minn hekk, Dr Barghouti għaraf u faħħar l-appoġġ li ż-żewġ partiti 
politiċi rappreżentati fil-Parlament Malti taw matul is-snin għall-kawża Palestinjana; 

il-mod kif matul is-snin Israel kompla jespandi fit-territorji Palestinjani liema miżuri 
mhux se jippermettu li jkun hemm stat Palestinjan vijabbli.  Dr Barghouti qal li dan 
spjegah ukoll lis-Segretarju ta’ l-Istat Amerikan Dr Condolezza Rice u żied jgħid li 
dan il-fatt imur kontra l-viżjoni tal-President Amerikan li jkun hemm soluzzjoni 
bażata fuq żewġ stati;


il-ħajt għoli tal-konkrit li qed jinbena biex mhux biss jifred lill-Palestinjani mill-
Israeljani imma wkoll biex jifred lill-Palestinjani; 


il-mijiet ta’ checkpoints li hemm fit-territorji Palestinjani li qed jikkaġunaw tbatija lil 
kulmin ikun irid imur minn post għall-ieħor, saħansitra studenti, ħaddiema u pazjenti;


l-imblokk kważi totali li qed isir mill-Israel ta’ l-Istrixxa ta’ Gaza mill-baħar, mill-
ajru u anke mill-art; 

il-bżonn li ssir laqgħa internazzjonali dwar il-Palestina, liema laqgħa tista’ tinżamm 
hawn Malta u

l-għanijiet ewlenin ta’ l-Inizjattiva Nazzjonali Palestinjana, jiġifieri, t-tmiem ta’ l-
okkupazzjoni tat-territorji Palestinjani minn Israel, it-tneħħija tas-settlements illegali li 
hemm fuq territorju Palestinjan u li jkun hemm soluzzjoni ġusta għad-drittijiet tal-
refuġjati Palestinjani.
Wara kien hemm diskussjoni.
Fit-8.28 p.m. il-Kumitat aġġorna għal data u b’aġenda li tiġi komunikata aktar tard.     

